
Муниципаль милектә булган күчемсез мөлкәтне арендалау шартнамәләре буенча аренда түләвен түләүне кичектереп тору шартлары турында
«Гадәттән тыш хәлләрне кисәтү һәм бетерү мәсьәләләре буенча Россия Федерациясенең аерым закон актларына үзгәрешләр кертү турында» 2020 елның 1 апрелендәге 98-ФЗ номерлы Федераль закон, Россия Федерациясе Хөкүмәтенең «Күчемсез мөлкәтне арендалау шартнамәләре буенча аренда түләвен кичектерү шартларына һәм срокларына карата таләпләр билгеләү турында» 2020 елның 3 апрелендәге 439 номерлы карары, Татарстан Республикасы Министрлар Кабинетының 2020 елның 22 апрелендәге 820-р номерлы боерыгы нигезендә, Татарстан Республикасы Буа муниципаль районы Башкарма комитеты

КАРАР БИРӘ:

1.  "Татарстан Республикасы Буа муниципаль районы муниципаль берәмлегенең Милек һәм җир мөнәсәбәтләре палатасы" муниципаль казна учреждениесенә Буа муниципаль районы милкендә булган муниципаль мөлкәтне арендалау шартнамәләре буенча (алга таба — муниципаль мөлкәт) тәэмин итәргә:
а) кече һәм урта эшкуарлык субъектларының бердәм реестрына кертелгән арендаторлар - кече һәм урта эшкуарлык субъектлары мөрәҗәгать иткән көннән алып җиде эш көне эчендә муниципаль берәмлек казнасын (шул исәптән җир кишәрлекләрен) төзи торган муниципаль мөлкәтне арендалау шартнамәләре буенча аренда түләүләрен кичектерүне күздә тота торган өстәмә килешүләр төзү, 2020 елның апрель - июнендә мондый арендаторлар тәкъдим иткән срокка, 2021 елның гыйнварыннан да соңга калмыйча, кичектереп торылган аренда түләүләрен түләү срогы башлангач;
б) Татарстан Республикасы Буа муниципаль районының рәсми сайтында Интернет мәгълүмат-телекоммуникация челтәрендә  http://buinsk.tatarstan.ru адрес буенча, шушы карар үз көченә кергән көннән соң өч эш көне эчендә, арендаторлар - кече һәм урта эшкуарлык субъектлары өчен әлеге пунктның «а» пунктчасы нигезендә өстәмә килешүләр төзү мөмкинлеге турында мәгълүмат урнаштыру.
2.     Билгеләргә:
аренда түләүләрен түләүне кичектереп тору, Татарстан Республикасы территориясендә гадәттән тыш хәлләр режимы кертелгән көнгә кадәр муниципаль мөлкәтне арендалау шартнамәләре буенча алдагы чор өчен аренда түләүләрен, (шул исәптән җир кишәрлекләрен) арендалау буенча үтәлмәгән бурычлары булмаган арендаторларга — кече һәм урта эшкуарлык субъектларының бердәм реестрына кертелгән кече һәм урта эшкуарлык субъектларына бирелә; 
әлеге карарның 1 пунктының «а» пунктчасы нигезендә төзелә торган өстәмә килешүләр 2020 елның апрель - июнь айлары өчен аренда түләвен кичектерүне һәм аны аренда шартнамәсендә каралган срокларда тигез өлешләр белән түләүне, шулай ук аренда шартнамәсен вакытыннан алда өзгәндә кичектерү бирелә торган аренда түләүләре суммасын бер мәртәбә түләүне күздә тотарга тиеш.
З.  «ТР Буа муниципаль районы муниципаль берәмлегенең Милек һәм җир мөнәсәбәтләре палатасы» муниципаль казна учреждениесенә әлеге карарның үтәлеше турындагы мәгълүматны 2020 елның 30 маеннан да соңга калмыйча Татарстан Республикасы Буа муниципаль районы Башкарма комитетына тапшыруны тәэмин итәргә.
[bookmark: _GoBack]4.   Әлеге карар Татарстан Республикасының рәсми хокукый мәгълүмат порталында http://pravo.tatarstan.ru, шулай ук Татарстан Республикасы муниципаль берәмлекләре порталында http://buinsk.tatarstan.ru адресы буенча рәсми басылып чыккан көннән законлы көченә керә.
5. Әлеге карарның үтәлешен тикшереп торуны «Татарстан Республикасы Буа муниципаль районы муниципаль берәмлегенең Милек һәм җир мөнәсәбәтләре палатасы» муниципаль казна учреждениесе рәисе вазыйфаларын башкаручы И.З. Маллямовага йөкләргә.

